TEXTO DA MODIFICACION DA ORDENANZA DE ROTULACION DE VIAS
URBANAS, DISEMINADAS E NUMERACION DE EDIFICIOS DO CONCELLO DE
NARON, SOMETIDO A APROBACION INICIAL

PREAMBULO

A Resolucion de 29 de abril de 2020, da Subsecretaria do Ministerio da Presidencia,
Relacions coas Cortes e Memoria Democratica, pola que se publica a Resoluciéon de 17
de febreiro de 2020, da Presidencia do Instituto Nacional de Estadistica e da Direccion
Xeral de Cooperacion Autonémica e Local, pola que se ditan instrucions técnicas aos
Concellos sobre a xestiébn do padron municipal, deixa patente a transcendencia que
unha axeitada nomenclatura e rotulacion das vias publicas e dos propios edificios, posue
para unha correcta formacion e xestion do padrén municipal de habitantes, e por ende,

para a formacion do censo electoral.

O Concello de Narén conta cunha ordenanza en vigor nesta materia (publicada no BOP
nam: 109, de 11 de xufio de 2012) que, nestes intres debe adaptarse tanto as instrucions
técnicas citadas, como a propia normativa que regula a tramitacion electrénica dos
procedementos a partir da Lei 39/2015, de 1 de outubro, do Procedemento
Administrativo Comdn das Administracions Puablicas, e da Lei 40/2015, de Réxime

Xuridico do Sector Publico, e demais normativa concordante.

A necesidade e conveniencia da modificacion e adaptacion pretendidas, deriva
igualmente da prevision recollida no artigo 75 do Regulamento de Poboacion e
Demarcacioén Territorial (incluido dentro do capitulo relativo & comprobacién e control do
padrén municipal) comprensiva da obriga que aos concellos se atrible de manter
actualizadas a nomenclatura e rotulacién das vias publicas e a numeracion dos edificios,
informando disto a todas as Administraciéns Publicas interesadas; e debendo

igualmente de manter tamén a correspondente cartografia.

Por outra parte, o artigo 35 da Lei Orgéanica 5/1985, de 19 de xufio, do Réxime Electoral
Xeral, establece que para a revisién anual do censo electoral os concellos enviaran as

altas e baixas dos residentes.

A transcendencia da modificacion incoada, coa correlativa pretension de ofrecer
superior seguridade e axilidade na localizacion de inmobles no termo municipal, resulta
patente en multitude de actos da vida cotian da nosa cidadania (prestacion de servizos,
trafico xuridico de inmobles, etc...). Pero na redaccion desta modificacion da ordenanza
en vigor procurase igualmente determinar unha exhaustiva regulacion tanto dos criterios
técnicos para a rotulacion e numeracion, como do particular procedemento para a sua

asignacion; incorporando asi mesmo, criterios para a denominacion das vias publicas.



Finalmente no seu texto recodllense os deberes, tanto do propio concello como dos
propietarios dos inmobles, relativos & conservacién e mantemento dos rétulos das raas,
e, en particular, da propia numeracién, co fin de manter esta informacién o mais

actualizada posible.
CAPITULO |

Natureza, fins e competencia

Artigo 1°.

E obxecto da presente ordenanza regular a denominacion e rotulacion das rdas e
demais vias urbanas, asi como a numeracion de casas, edificios, e restantes inmobles
con transcendencia postal, do termo municipal de Narén, co fin de acadar a sUa precisa

identificacion para cantos efectos resulten necesarios.
Artigo 2°.

Para o non previsto na presente ordenanza, aplicaranse as previsiéns recollidas nas
ordenanzas do Plan Xeral de Ordenacién Urbana do Concello de Narén e, en xeral, as
determinacions contempladas na lexislacion sobre Réxime Local e nas normas sobre
xestién e revision do padron municipal de habitantes, as que se debera adaptar no

suposto de modificacion destas.
Artigo 3°.

As rdas e demais vias publicas levaran o nome que o Concello de Nar6n acordou ou

acorde no sucesivo.

As rlas que se executen en terreo particular, non poderan ostentar no seu interior nome

ningln, agas autorizacién expresa do Concello aos seus propietarios.

A efectos da aplicacion desta ordenanza, a expresion “via publica” fara referencia a vias

de titularidade publica, e a vias de titularidade privada que sexan de uso publico.

S6 a denominacion de raas aprobadas polo concello integraran o rueiro oficial e teran

validez para todos os efectos legais.

Igualmente, sé a numeracién establecida polo concello para os distintos inmobles que

no seu caso se acorde tera validez a todos os efectos legais.

CAPITULO Il



Procedemento.
Artigo 4°.

Primeiro.- Os procedementos contemplados nesta ordenanza, poderdn iniciarse de
oficio, ou ben, a solicitude de persoa interesada, presentada por calquera dos medios
especificados no artigo 16 da Lei 39/2015, de 1 de outubro, do Procedemento

Administrativo ComUn das Administracions Publicas.

Cando se outorgue licencia de obras nunha via que non tefia nome ou numeracion
aprobada, o titular da mesma solicitara a denominacion e numeracion correspondente,
en escrito dirixido ao Negociado de Estatistica do concello, achegando a Referencia
Catastral ou un plano de emprazamento e outro plano da planta baixa, a escala 1/100,
do proxecto autorizado, asi como outra informacién que se estime oportuna (fotografias,

outros planos, etc.).

Segundo.- Cando a solicitude contefia unha concreta denominacioén dunha via publica,

terd que ser acompafiada dunha xustificacion ou exposicién razoada desta.

Terceiro.- O servizo correspondente fard os estudos que procedan e prepararda a
correspondente documentacion, que debera conter, en todo caso, un plano ou esbozo

das vias afectadas ou predios.
Artigo 5°.

Primeiro.-A aprobacion da numeracién de vias e edificios compete & Alcaldia do
Concello de Naroén, sen prexuizo da sta posible delegacion de acordo coa normativa de

réxime local.

Segundo.- A aprobacién da denominaciéon de rlas e outras vias publicas compete, en
todo caso, ao Concello Pleno, tras o ditame non vinculante da comision informativa

correspondente.

Terceiro.- Os acordos notificaranse a cantas persoas, fisicas ou xuridicas, figuren como
interesadas ou poidan resultar afectadas por estes; asi como as entidades, empresas

Ou organismos que presten servizos publicos destinados a colectividade.
Artigo 6°.

A competencia para ordenar a execucion do proxecto de rotulacién fisica de nome e
nameros exercerase pola concelleria de Estatistica, de acordo coas caracteristicas dos
rétulos aprobados polo devandito servizo e que, en todo caso, deberan ser acordes coa

sinalizacion e outros elementos de mobiliario urbano do conxunto da cidade.



CAPITULO I

Réxime de asignacion de nomes e rotulacions.

Artigo 7°.
A rotulacién das vias urbanas axustarase as seguintes directrices:

a) Cada via urbana estara designada por un nome aprobado polo Concello. Dentro do
termo municipal de Nar6n non podera haber duas vias urbanas co mesmo nome, agas

que se diferencien polo tipo de via.

b) Non se poderan fraccionar rdas que, pola sta morfoloxia, deban de ser de
denominacién Unica. En consecuencia, procurarase que unha rda tefia un s6 nome, a
menos que chegue a variar a direccion en angulo recto, ou que estea atravesada por un
accidente fisico, ou cortada por unha rda mais ancha ou por unha praza, en cuxo caso

estes tramos poderan constituirse en ruas distintas.

c) O nome elixido deberd situarse en rotulo ben visible, colocado ao principio e ao final
da rua, e nunha, cando menos, das esquinas de cada cruzamento. Nas prazas

colocarase no seu edificio preeminente, asi como nos principais accesos.

Nos barrios ou rdas irregulares, que presenten entrantes ou prazas respecto a via
matriz, deben colocarse tantos rétulos de denominacién como necesarios resulten a fin
da sua perfecta identificacion, podendo ser incluso que cada edificio leve o rétulo da via

a que pertence.
Artigo 8°.

Primeiro.- Podera elixirse calquera nome para designar unha via publica,
preferentemente en idioma galego, sempre coa condicion de gue non resulte excluinte,
discriminatorio ou malsoante. Esta denominacién debera ser adecuada para a suUa

identificacion e uso xeral e habitual.

Segundo.- Non poderan ser elixidos aqueles nomes que estean afectados pola Lei de

memoria historica.
Terceiro.- Modificaranse aqueles nomes que estean afectados pola antedita Lei.

En calquera caso, a asignacién de nomes levarase a cabo con caracter homoxéneo,
atendendo a nomenclatura predominante na zona de que se trate. O mesmo criterio
terase en conta para a asignacion de varios nomes & vez, cando se refiran a novas

construcions.



Cuarto.- Manteranse os nomes actuais que fosen consolidados polo uso popular. As
modificacions de nomes preexistentes s6 procedera naqueles supostos que fosen
debidamente xustificados na proposicion, e serdn ponderados polo concello, atendendo
aos posibles prexuizos que puideran derivarse para a vecifianza afectada por esta

modificacion.

Quinto.- No seu conxunto deberd procurarse a recuperacion dos nomes orixinais das
vias ou lugares, e, no caso de viarios ou espazos de nova creacion, elaboraranse
estudos sobre os antecedentes e denominacions deste trazado, co obxecto da sta

recuperacion na medida do posible.
Sexto.- En canto aos nomes persoais rexeran, ademais, 0s seguintes criterios:

a) Corresponderan, como criterio xeral, a persoas falecidas. Excepcionalmente, en
consideracion &s circunstancias motivadas na proposicion que se presente, poderan ser

persoas non falecidas.
b) Responderan a criterios de historicidade con caracter preferente pero non excluinte.

c) Teréan prioridade os nomes de fillos ilustres ou significativos de Narén, ou de persoas
de igual rango, relacionadas coa cidade. A continuacion, e co mesmo criterio, da

Corufia, Galicia, Espafia, Hispano América e resto do mundo.
CAPITULO IV

Réxime de identificacion de edificios e vivendas.

Artigo 9°.

a) O concello, con caracter periddico e atendendo a realidade fisica existente, debe
revisar, actualizar e completar a nomenclatura e rotulacion das rdas e outras vias
publicas e a numeracién dos edificios, asi como proceder a revisién das entidades ou
agrupamentos de poboacién do termo municipal e a da sUa divisidon en seccions, de

acordo coas leis e normas que as rexen.

b) Os edificios e vivendas situadas nas ruas da cidade estan suxeitas a servidume de
soportar a colocacion nas fachadas das placas correspondentes ao nome das rdas ou
numeracion de policia. Para tal efecto, os propietarios e usuarios dos inmobles deberan
procurar a perfecta visibilidade das placas correspondentes, deixandoas libres e sen

ningun impedimento.

c)Numeracion dos edificios.



A asignacion de numero de policia correspondelle ao Negociado de Estatistica, non
sendo validos os numeros outorgados por outras administraciébns ou demais servizos

municipais.

O procedemento para a numeracion de edificios iniciarase de oficio, como consecuencia
da actuacién municipal, ou a instancia de persoas interesadas. As solicitudes de
adxudicacion de numero achegarase, ademais da Referencia Catastral da parcela onde
esta sito o inmoble, a documentacion gréfica que identifique suficientemente a ubicacion
e portais de acceso a el. Poderase acompafiar a dita documentacion dun plano de
situacion en formato dixital, con extensibon DXF ou en formato shapefile,

xeorreferenciado no sistema de coordenadas oficial en Espafia: ETRS89.

Todos os edificios e demais inmobles situados en areas urbanas ou rurais do municipio

deben mostrar a placa indicadora do nimero que lles corresponde.

Estas placas deben ser instaladas e mantidas en bo estado de conservacién polos
propietarios de inmobles. Poderase, no seu caso, aprobar un modelo oficial de placa

onde conste o nimero e a via ha que esta situado o inmoble.

Para tales efectos, e coa finalidade de conservar permanentemente actualizada a
correspondente base de datos de denominacion de rias e numeracion de edificios, o
Negociado de Estatistica do concello sera informado polo Departamento de Urbanismo
sobre o0s procesos relativos a conceder o permiso de planificacion para a demolicion,
construcion e licenzas de actividade, e as de fragmentacion, segregacion e division de

solar, explotacions e, en xeral, todos aqueles que dalgunha maneira afectan a este.
Artigo 10°.
Para a numeracion de edificios teranse en conta 0s seguintes criterios:

a) Nas vias urbanas deberd estar numerada toda a entrada principal,
independentemente de que tefia acceso a vivendas ou locais, calquera que sexa 0 seu

uso.

b) Poderanse, excepcionalmente, numerar as entradas accesorias ou baixos como
tendas, garaxes, dependencias agricolas, bodegas e outras, as cales enténdese que
tefien o0 mesmo numero que a entrada principal que lle corresponde, cun cualificador
engadido. Non obstante, cando nunha via urbana existan laterais ou traseiras de
edificios xa numerados noutras vias como tendas, garaxes ou outros, cuxo acceso Unico
sexa polo dito lateral ou traseira, numerarase o edificio, tendo o dito nUmero caracter

accesorio.



c) Os numeros pares estaran de forma continuada na man dereita da rda e os impares

na esquerda.

A numeracion partira dende o extremo ou acceso mais préximo a via principal que

atravesa 0 municipio (Estrada de Castela), agas causa xustificada.
Nas prazas non habera mais que unha numeracién seguida ou correlativa.

d) Cando pola construcién de novos edificios ou outras causas existan duplicados,
engadirase, se fose necesario, unha letra A, B, C... ao numero como cualificador para

non romper a serie numérica da via & que pertencen.

Poderan manterse os saltos de numeracion debidos a derrubamentos de antigos

edificios ou a outros motivos.

Nos soares para construir terase en conta pola sta anchura, posicion ou futuro destino,
reservando, a tal efecto, os nimeros que se xulguen convenientes para evitar neles
vindeiras modificacions de numeracién da ria ou via a que pertencen. Os ditos nUmeros

consideraranse como provisorios ata que se asignen cun caracter definitivo.

Cando se realice a revision da numeracion dunha rta ou via publica, renumeraranse os
edificios cando pola existencia de duplicados ou outras causas (saltos de nhumeracion

etc...) houbera problemas reais de identificacién, sobre o terreo , dos edificios.

e) Deberé darse solucion l6xica a todos aqueles casos excepcionais que non se axusten
a disposicion habitual de edificios formando rdas e prazas, de maneira que cada entrada
principal quede identificada sempre numericamente. No caso de edificios ou bloques
con portais ou entradas independentes, sen acceso directo dende a rda, a solucion
consistira en colocar na ria na que o bloque de edificios tivera o acceso principal, un

rétulo que contefia o total de nimero a que da acceso.

f) Os edificios situados en diseminado tamén deberan estar numerados. Se estivesen
distribuidos ao longo de camifios, estradas ou outras vias, numerarase de forma
analoga as rlas, ainda que para iso se requira incluir como via os camifios ou outras
entidades, respectando en todo caso a toponimia do lugar ou incluir construcions que
se encontren algo desviadas pero servidas polas ditas rutas. Pola contra, se estivesen
totalmente dispersas, deberdn ter unha numeracion correlativa dentro da entidade,

creando asi unha numeracién para o nucleo e outra distinta para as zonas diseminadas.

En xeral, toda construcién en diseminado debe identificarse pola via na que poida
inserirse e polo nimero a que ela pertence; e se isto non fose posible, polo nome da

entidade de poboacion & que pertence e polo nimero de serie asignado.



g) A Cartografia dixital elaborada polo Negociado de Estatistica e posta a disposicion
das persoas fisicas ou xuridicas que corresponda, en ningun caso terd valor e

virtualidade xuridica, senén unicamente informativa.
Artigo 11°.

Primeiro.- Dentro dos edificios € preciso dispor dunha ordenacion uniforme que permita

identificar cada unha das vivendas.

Nos casos nos que exista duplicidade ou indeterminacion na identificacion dunha
vivenda, sera preciso realizar as modificacidéns oportunas co fin de eliminar calquera tipo

de ambiguidade.

A tal efecto, requirese unha numeracion de plantas e, dentro de cada planta, unha
completa identificacion das vivendas mediante a asignhacién de nimeros ou letras nas

suas entradas principais.

Tamén sera necesario identificar cun nimero ou letras as escaleiras principais ou

independentes, no caso de que houbera mais de unha.

Poderase acudir no seu caso a rexistros publicos tales como o Catastro ou 0 Rexistro
da Propiedade, para resolver as dubidas ou inexactitudes que se detecten tanto na
numeracion interior dos edificios como a existencia ou non de divisiébn horizontal do

inmoble.

Segundo.- Todos os edificios de uso e utilidade publica levaran a sta correspondente

inscricion, expresando nela o nome e destino deles.
CAPITULO V

Deberes e responsabilidades.

Artigo 12°.

Primeiro.- Os propietarios non poderan opofierse & figuracién nas fachadas das suas
casas de rotulos de raas, direccion de circulacion ou calquera outra indicacién que se

refira ao servizo publico.

Segundo.- Queda prohibido alterar ou ocultar a rotulacion ou numeracion de vias e

edificios.

Terceiro.- Os propietarios tefien a obriga de colocar os nUmeros das casas e na forma

gue, se é o caso, poida establecerse.



Cuarto.- Nos casos en que o concello acordase cambiar a numeracion dos edificios nos
gque xa figurasen nameros previos, correspondera ao propietario ou & comunidade de
vecifios tanto a adquisicion da nova placa como a sta colocacién, podendo no seu caso

o concello proporcionar algun tipo de adhesivo ou solucién de carécter provisorio.

Quinto.- A inexistencia de placas de numeracion ou discordancia das existentes coa
numeracion oficial vixente, dard lugar, ademais da sancidbn que corresponda, &
colocacion ou substitucion, se é o caso, das placas adecuadas por parte dos servizos
municipais, a conta dos propietarios, fixandose como prezo para tales casos, 0 que
corresponda segundo os prezos de mercado en cada momento, incluindo todos os
conceptos (material, man de obra, gastos xerais e impostos). O custo correspondente
en cada momento determinarase por resolucion da Alcaldia do concello, previo informe

proposta do servizo municipal competente.

Para tal efecto, a alcaldia requirird ao interesado ou comunidade de propietarios co fin
de que proceda a instalar a nova placa de sinalizacion nun prazo non superior a 20 dias,

transcorridos estes procederase de oficio polo concello a sta instalacion.
Artigo 13°.

Calguera incumprimento das prohibiciéns e deberes citados dara lugar a requirimento
para a sUa correccion. No caso de non cumprirse podera impofierse unha multa
coercitiva establecéndose un novo prazo, sen prexuizo doutras formas de execucion

forzosa.
CAPITULO VI

Do procedemento sancionador

Artigo 14°: Infraccions.

O incumprimento de calquera das obrigas ou das prohibiciéns contidas na presente
ordenanza tera a consideracion de infraccién administrativa e podera ser sancionado
pola Alcaldia ou concelleria delegada, na forma e contia que se regulamenta nos artigos
seguintes. As infracciéns clasificanse en moi graves, graves e leves. Seran infracciéns

moi graves:

a) Os actos de deterioro grave e relevante dos elementos de rotulacion de vias ou
de numeracion de inmobles regulados nesta Ordenanza ou de calquera dos seus
elementos, non derivados de alteracions da seguridade cidada.

b) A omision neglixente ou dolosa dalgunha das obrigas recollidas nesta

ordenanza.



c) O impedimento grave ou obstrucion relevante aos servizos municipais ou, no seu
caso, ao contratista ou axente municipal nos traballos relacionados co
especificado nesta ordenanza.

As demais infraccions clasificaranse en graves e leves, de acordo cos seguintes

criterios:

a) A intensidade dos danos ocasionados aos elementos de rotulacion.

b) Os prexuizos ocasionados pola omision das obrigas reguladas nesta ordenanza.

c) A intensidade na perturbacion ocasionada aos encargados de levar a cabo
tarefas de rotulacion ou numeracién de vias publicas.

d) A reincidencia na comision das infracciéns reguladas nesta Ordenanza.

Artigo 15°: Sanciéns.

As infracciéns 4s normas reguladas polo presente decreto serdn sancionadas, tras a
tramitacion do expediente correspondente, cunha multa por valor que para cada
infraccion se establece e concreta no cadro de sancidns unido como anexo a esta

ordenanza.
Artigo 16°: Disposicions xerais.

Ningunha pena se impora polas infraccions en virtude deste regulamento, senén en
virtude do procedemento instruido segundo se recolle nesta Ordenanza, tendo en conta
ademais as especialidades procedimentais recollidas na Lei 39/2015 do Procedemento
Administrativo Comun e os principios da potestade sancionadora recollidos nos artigos

25 e seguintes da Lei 40/2015, de Réxime Xuridico do Sector Publico.
Artigo 17°: Competencia.

A competencia para impofier sanciéns en virtude da presente ordenanza reside na
alcaldia, sen prexuizo das delegacidns que acorde efectuar de acordo coa normativa

vixente.
Artigo 18°: Prazos para a tramitacion.

O prazo maximo para a tramitacion e resolucién dos procesos sancionadores sera de
seis meses a partir da data de inicio. Seran de aplicacion, se este periodo é superado,
as disposicions do artigo 25.1 b) da Lei 39/2015 do Procedemento Administrativo Comun

das Administracions Publicas.

Artigo 19°: Iniciacion.



Primeiro.- O procedemento para a imposicién de sancions sera iniciado por acordo do
organo competente, nos termos recollidos nos artigo 63 e 64 da Lei 39/2015 do

Procedemento Administrativo Comun das Administracions Publicas.

Segundo.- As denuncias por parte de terceiros poden ser feitas por escrito dirixido ao
organo competente, ou mediante follas de reclamacions do servizo, cando sexan

esixibles de conformidade coas normas vixentes.

As queixas feitas por persoas interesadas deben incluir o seu nome, enderezo e nimero
de identificacibn. No caso de alegacions formuladas en nome de sociedades,
asociacions ou institucions, tales datos referiranse ao representante que a subscriba no
escrito, e debe facer constar tamén o nome da persoa xuridica a quen represente e

xustificar documentalmente a sua representacion.

Terceiro.- En todas as denuncias feitas pola Policia Local ou por outras forzas de
seguridade, sera realizada unha breve exposicion dos feitos e datos de identificacion do
infractor, a condicién, destino e identificacion do axente, que pode ser a través de
namero de identificacién profesional, asi como aquelas circunstancias e os datos para

axudar a determinar o tipo de infraccion.

Cuarto.- O acordo para iniciar o procedemento notificarase ao instrutor, ao denunciante,

se € 0 caso, e as outras partes interesadas, e darase un prazo de quince dias.
Artigo 20°: Instrucién.

Primeiro.- O dérgano administrativo responsable para a instrucibn do proceso
sancionador realizard de oficio todas as accibns que sexan axeitadas para a
determinacion, cofiecemento e comprobacion de datos en virtude dos que hai que emitir
a resolucion, que pode, se é o0 caso, aceptar arquivar os documentos cando non deriven

responsabilidade.

Segundo.- Finalizada a instrucion do procedemento, o 6rgano competente fard proposta
de resolucion, que se notificara as partes interesadas, dandolles un prazo de 15 dias
para facer alegacions e presentar os documentos e informaciéons que consideren

pertinentes.

A audiencia ao interesado non sera necesaria nos supostos regulados no artigo 82.4 da

Lei 39/2015 do Procedemento Administrativo ComUn das Administracions Publicas.

Artigo 21°: Resolucion e recursos.



Primeiro.- A resolucidon do procedemento sancionador, que sera sempre motivado e
esgotara a via administrativa, notificaraselle ao interesado e ao reclamante, cando este

fose tido tamén como interesado neste.

Segundo.- Contra as resoluciéns administrativas relativas aos procedementos
sancionadores pode ser presentado un recurso contencioso-administrativo no prazo de
dous meses, contados a partir do dia seguinte ao da sua notificacion, ante os tribunais
do contencioso administrativo de Galicia. Con caracter potestativo, as partes
interesadas poden presentar un recurso de reposicion, previo ao contencioso-
administrativo no prazo dun mes, a partir do dia seguinte ao da notificacion da

resolucion, ante 0 mesmo 6rgano que emitiu 0 acto de que se trate.
Artigo 22°: Execucion.

As sanciéns impostas en virtude da presente ordenanza deben ser cumpridas no prazo
de quince dias, contados a partir do dia seguinte ao dia en que se fai firme a resolucion
que puxo fin & via administrativa. Tras este periodo sen que foran feitas efectivas,

procederase a slUa recadacion pola via de constrinximento na forma e prazo

establecidos no Regulamento xeral de recadacion.

As imposicions de sancidns pecuniarias que correspondan seran independentes, se é 0

caso, da obrigacion de reparar os danos causados.
Artigo 23°: Prescricion de infraccions e sanciéns.

Primeiro.- As infracciéns moi graves reguladas nesta ordenanza prescribiran aos tres

anos, as graves aos dous anos e as leves aos seis meses.

Segundo.- As sanciéns firmes impostas en virtude da aplicacién desta ordenanza por
faltas moi graves prescribiran aos tres anos, as impostas por faltas graves aos dous

anos e as impostas por faltas leves ao ano.

Terceiro.-. O prazo de prescricion das infraccibns comezara a contar dende o dia en que
a infraccion foi cometida. Interromperd a prescricion do procedemento de iniciacién, con
coflecemento do interesado, do procedemento sancionador, reiniciAndose o prazo de
prescricion, se o expediente sancionador estivese paralizado durante mais dun mes por

causa non imputable ao presunto responsable.

Cuarto.- O prazo de prescricion das sanciéns comeza a partir do dia seguinte a aquel
en que a resolucion pola que se impon a sancion sexa firme. Interrompera a prescricion

a iniciacion, con cofiecemento do asunto polo interesado, do proceso de execucion,



volvendo a transcorrer o prazo se esta paralizado dende hai mais dun mes por causa

non imputable ao infractor.
Disposicion Adicional

A interpretacién das disposicions desta Ordenanza ou a resolucion das dubidas que
ofreza a sUa aplicacion, correspondera ao Concello de Nardn, a través da alcaldia, que
podera ditar cantas resolucidons ou instrucidns resulten necesarias para a adecuada

interpretacion e aplicacion desta ordenanza.
Disposicion Derrogatoria.

A entrada en vigor da presente Ordenanza, quedara derrogada a Ordenacion de
rotulacién de vias urbanas, diseminados e numeracién de edificios, publicada no BOP
numero 109, do 11 de xufio de 2012.

Disposicion Final.

A presente ordenanza entrara en vigor nos termos previstos no artigo 70.2 da Lei

711985, de 2 de abril, reguladora das Bases do Réxime Local.

ANEXO |
Tipo de Infraccion Contia econdémica
Infraccién moi grave Ata 500 €
Infraccion grave Ata 100 €
Infraccion leve Ata 60 €

De conformidade co disposto no Art. 112.3 da Lei 39/2015, de 1 de outubro, do
Procedemento Administrativo Comun das Administraciéns Publicas e co art. 10.b da Lei
29/98, de 13 de xullo reguladora da Xurisdicién Contencioso Administrativa, podera
interporse recurso contencioso-administrativo no prazo de 2 meses contados a partir da
sua publicacion ante a Sala do Contencioso Administrativo do Tribunal Superior de

Xustiza da Galicia.



